
Sakspapir 

 

Saksbehandlar Arkiv ArkivsakID 

Anne Kristin Rafoss  
 

16/201 

   

 

Saknr Utval Type Dato 

028/2016 
 

Formannskapet PS 16.03.2016 

 

Godkjenning av innkalling og sakliste  

 

 

Rådmannen sitt framlegg til vedtak: 

Innkalling og sakliste vert godkjend 
 

Saksopplysningar: 

 
 

  

Formannskapet - 028/2016 

 

FS - behandling: 

Framlegg til vedtak vart samrøystes vedteke. 

 

 

FS - vedtak: 

Innkalling og sakliste vert godkjend 

Saksbehandlar Arkiv ArkivsakID 

Saknr Utval Type Dato 

029/2016 
 

Formannskapet PS 16.03.2016 

 

Godkjenning av møtebok  

 

Vedlegg: 

Journalposttittel Dato 
Protokoll - Formannskapet - 16.02.2016 22.02.2016 
 

 

Rådmannen sitt framlegg til vedtak: 

Møtebok vert godkjend. 
 

Saksopplysningar: 

 
 

  

Formannskapet - 029/2016 

 

FS - behandling: 

Framlegg til vedtak vart samrøystes vedteke. 

 

 

FS - vedtak: 

Møtebok vert godkjend. 

Sakspapir 

 

Saksbehandlar Arkiv ArkivsakID 

Svein Helge Hofslundsengen FE - 024, FE - 002 
 

15/30 

   

 

Saknr Utval Type Dato 

030/2016 
 

Formannskapet PS 16.03.2016 

015/2016 
 

Kommunestyret PS 16.03.2016 

 

Intensjonsavtale for ny kommune - Nordhordland kommune  

 

Vedlegg: 

Journalposttittel Dato 
Intensjonsavtale 02.03.2016 
 

 

Rådmannen sitt framlegg til vedtak: 

·  Kommunestyret i Masfjorden legg intensjonsavtalen Nordhordland kommune versjon 
1.0 datert 1.mars 2016 ut på høyring – med høyringsfrist 10.april ´16, og ein legg opp til 
sak i Kommunestyret i april 2016 kor ein spissar alternativa som vert lagt til grunn for 
folkeavrøysting den 23.mai 2016.  

·  Kommunen vil i høyringsperioden gjennomføre folkemøter den 4.april ´16 på Nordbygda 
skule, 5.april ´16 Matre skule og 6.april ´16 Sandnes skule, alle kl. 19-21.   

 

Saksopplysningar: 

Bakgrunn 
Kommunane i Nordhordland vedtok i 2010 på ny å setja i gong ein prosess om å endra 
kommunestrukturane. Dette arbeidet gav viktig kunnskap og grunnlagsmateriale, som kommunane 
har hatt nytte av i arbeidet som vart formalisert etter Stortingsvedtaket om kommunereforma i 
2013. Kommunestyret har handsama saker kring kommunereform ved fleire høve dei seinare år, og 
m.a. formannskap- og Kommunestyre handsaming i januar 2015 med følgjnade vedtak i 
Kommunestyremøte 22.01.2015;  



 
Masfjorden formannskap Møte nr. 3   den 16.03.2016 Side 6 av 28 
 

 

Seinare i 2015 vart det i sak 40/2015 fatta følgjande vedtak;  

 

 

Forhandlingane med sikte på å samle heile Nordhordland og Solund til ein kommune starta opp 

våren 2015. Første møte vart halde på Alver Hotell 16. april 2015, der også Statsråd Jan Tore Sanner 
var til stades. Forhandlingane byggjer på to rapportar frå Telemarksforsking som regionrådet fekk 
utarbeidd i 2013.  1. Nye samhandlingsformer og strukturendringar i Nordhordland  dagsett 
17.06.2013 og 2. Rapport om kommunestruktur i Nordhordland fase 2, dagsett 20.12.2013. 

På møte i regionrådet 19. november 2015 vart det difor fatta slikt vedtak: 

«Kommunereformprosessen i Nordhordland vidare - råd frå Regionrådet 19. november 2015.  

1. Regionrådet ber om at reformprosessen i sør (Lindås, Meland, Radøy) og i nord (Gulen og 
Masfjorden) vert gjennomført så raskt så mogeleg innan midten av februar 2016.  

2. Det store Nordhordlandsalternativet vert vurdert på nytt frå februar til april med bakgrunn i 
dei avtalar som er forhandla fram - og avklaring av ytre forhold som inntektssystem og meir - 
og avhengig om nokon vil slutta seg til de alternativa (nord og sør) som er forhandla fram.  

3. Regionrådet brukar resterande midlar mottatt frå fylkesmannen til å førebu 
sluttforhandlingar om sør- og nordalternativet og / eller bistår kommunane i sitt reformarbeid 
fram til mars».  

 
Intensjonsavtalem for Lindås, Meland og Radøy vart presentert og gjennomgått grundig på  
Nordhordlandstinget 28. januar 2016. Under møtet vart det konstantert at det er vilje til å gjere eit 
nytt forsøk på å få til ein felles intensjonsavtale for heile Nordhordland, men no utan Solund. Det er 
dette som ligg til grunn for den intensjonsavtalen som no vert lagt fram for dei respektive 
kommunestyra med sikte på offentleg utlegging. Endeleg vedtak om eventuell ny kommune skal 
gjerast i ein felles møtedag for alle kommunestyra 22. juni 2016. 
Avtalen byggjer på ein føresetnad om at ein ny kommune vil stå sterkare for å løysa utfordringane i 
framtida enn dei eksisterande kommunane har kvar for seg. Den nye kommunen får vel 36 000 
innbyggjarar og vil dekke eit areal på 2 183 km2. Dette inneber at Nordhordland kommune er den 
største kommunen i Hordaland og blant dei 23 største kommunane i landet målt etter folketal. 

Etter at intensjonsavtalen er handsama i kommunestyra, vert det lagt opp til ein 
medverknadsprosess. Kvart kommunestyre avgjer sjølv kor tid og korleis dette skal skje. Masfjorden 
legg opp til ny runde med folkemøter om  valde utgreiingsalternativa i veke 14, og folkeavrøysting 
den 23.mai.   

Denne saka omhandlar intensjonsavtalen for ein kommune i Nordhordland, dvs ein kommune som vil 
bestå av dei noverande kommunane Gulen, Masfjorden, Modalen, Fedje, Austrheim, Lindås, Radøy 
og Meland.  

«Nordhordlandsalternativ» som no vert lagt fram må handsamast etter prinsippa for 
innbyggjarhøyring på same vis som andre alternativ til framtidige kommunar.  

I høve innbyggjarhøyring dekker denne saka då alle alternativ. 
Innbyggjarhøring vert omtala i § 10 i inndelingslova: 
«Kommunestyret bør innhente innbyggjarane sine synspunkt på forslag til grenseendring. Høyringa 
kan skje ved folkerøysting, opinionsundersøking, spørjeundersøking, møte eller på annan måte.» 
I Rundskriv til lov av 15. juni 2001 nr. 70 om fastsetjing og endring av kommune- og fylkesgrenser 
(inndelingslova) H – 8/ 14 står det følgjande: 
 
«3.4.1 Høyring 
Inndelingssaker er gjerne omstridde spørsmål, som bør klarleggjast best mogleg. Ein bør derfor leggje 

vekt på omsynet til brei medverknad. Inndelingslova § 10 er utforma som ein ”bør”-regel. 

Etter ordlyden gjeld føresegna om innbyggjarhøyring berre for ”forslag til grenseendring” og ikkje for 
sakene om grensefastsetjing. Fastsetjingssakene går ut på å finne grensa der den etter alt å dømme 
går, mens saker om grenseendring handlar å avgjere kvar grensa bør gå. Innbyggjarane si meining vil 
sjeldan vere eit sentralt moment i fastsetjingssaker og innbyggjarhøyring er då ikkje ein like aktuell 
framgangsmåte. 

Inndelingslova § 10 fastset at kommunestyret i dei kommunane som er omfatta av eit framlegg om 
grenseendring, som utgangspunkt skal hente inn synspunkt frå innbyggjarane i kommunen. Det vil 
vere opp til kommunen å vurdere om det er nødvendig å innhente innbyggjarane sine synspunkt på 
den aktuelle saka. Kommunen vil ikkje ha plikt til å grunngi kvifor høyring av innbyggjarane ikkje blir 
satt i verk. 

 
3.4.2 Kven skal høyrast 
Inndelingslova § 10 er etter ordlyden avgrensa til innbyggjarar i ”det aktuelle området”. Ei sak som 
geografisk berre vedkjem ein liten del av kommunen, kan få ringverknader langt utanfor området 
saka direkte gjeld. Kommunestyret avgjer sjølv kven som i tilfelle skal omfattast av høyringa.  
I Ot.prp. nr. 41 (2000–2001) skriv departementet: 
”I denne vurderinga bør kommunane likevel tenke nøye igjennom dei ulike alternativa, sett opp mot 
art og omfang av saka. Ei grenseendringssak gjeld alltid fleire enn ein kommune, og det kan såleis bli 
aktuelt for fleire kommunar å halde høyring. Alle dei som er involverte bør da ta stilling til om det skal 
haldast høyring, og på kva måte dette skal skje. Kommunane står fritt til å velje høyringsmetode, 
noko som kan føre til at det blir halde ulike former for høyring i same sak. Dette kan vere lite heldig, 
og kommunane bør derfor samarbeide om gjennomføringa av høyringa.” 
 

3.4.3 Høyringsfrist 

Inndelingslova § 10 har ikkje ein eksplisitt høyringsfrist for innbyggjarhøyring. Departementet legg til 
grunn at kommunestyret legg opp til ein frist slik at innbyggjarane får ein reell moglegheit til å få 
uttale seg om saken. 

 
3.4.4 Val av høyringsmetode 
Den einskilde kommune står sjølv fritt til å avgjere kva form høyringa skal ha ut frå sakstype og lokale 
forhold elles. Opprekninga av høyringsmåtar er etter ordlyden ikkje uttømmande, og ”annan måte” 
kan til dømes vere underskriftslister og anna. 
 
Ei høyring er normalt ikkje noko mål i seg sjølv. Meininga er å bringe fram opplysningar om saka som 
ikkje er kjende på førehand. Som døme på tilfelle der ei innbyggjarhøyring vil vere unødvendig vil 
vere der grenseendringa gjeld eit lite område der det ikkje bur menneske, eller at kommunen allereie 
med sikker kunnskap veit kva befolkninga meiner om saka. 
 
Dersom det aktuelle området kryssar kommune- eller fylkesgrensene, kan det bli aktuelt for fleire 
kommunar å halde høyring. I så fall er det ein fordel om prosessane blir samordna. 
Kommunen er ikkje bunden av resultatet av høyringa, når den skal gje fråsegn om saka. Det er i siste 
instans opp til avgjerdsinstansen å avgjere kva vekt den vil leggje på resultatet.» 
 
Dette gjev følgjande utgangspunkt: 

·  Kommunen pliktar ikkje å høyre innbyggjarane. 
·  Høyringa er avgrensa til innbyggjarar i ”det aktuelle området”. 
·  Det er ikkje gjeven ein eksakt høyringsfrist. Fristen må likevel vere slik at høyringa er reell. 

·  Kommunen avgjerd sjølv kva form høringa skal ha. 
 
I notat 35/2014 frå Telemarksforsking er det i kapittel 2 gitt råd om «Medvirkning og 
innbyggerdialog». Notatet har tittelen: «Hvordan gjennomføre en kommunesammenslåing. 
Erfaringer og innspill fra frivillige sammenslåinger». Forfattar er Bent Aslak Brandtzæg. 
Konklusjonen i kapittel 2 er: 
«Gjennomgangen tyder på andre høringsformer enn folkeavstemming kan være bedre egnet for å 
fange opp innbyggernes synspunkter, involvere innbyggerne, skape dialog og for å fremme en felles 
virkelighetsoppfatning. Erfaringene fra gjennomførte sammenslåingsprosesser viser at det er behov 
for å finne fram til gode modeller for å fremme bedre medvirkning, dialog og debatt i forbindelse 
med en sammenslåingsprosess. Dersom man velger folkeavstemming som høringsmetode, vil det, 
dersom man skal skape en god dialog og forståelse av utfordringsbildet og de muligheter og 
utfordringer som ligger i ny kommunestruktur, være nødvending med bruk av andre høringsmetoder 
i en tidlig fase av prosessen. Scenarieprosesser kan være nyttige for å tydeliggjøre ulike utfordringer 
og fremtidsbilder som følge av ulike kommunestrukturalternativer.» 
 
 
 
Oppsummering i tabellform: 

Høyringsmåtar Repre-
sentativitet 

Kunnskap og 
innsikt om 

konsekvensar 

Betyding 
for 

dialog 

Innbyggarane 
sin 

moglegheit 
til å fremme 

sine 
synspunkt 

Politikarane 
sin 

moglegheit 
til å ta ein 

sjølvstendig 
avgjerd 

Rådgivande 
folkeavstemming 

4 1 1 1 1 

Opinionsundersøking 
ved telefonintervju 

5 1 2 2 3 

Opinionsundersøking 
ved postale eller 
nettbaserte skjema 

4 1 2 3 3 

Utvida 
folkehøyringar 

3 3 4 4 4 

Fokusgrupper 2 4 5 5 4 

Høring 2 2 2 3 4 

 
Vurdering 
Intensjonsavtalen bør leggjast ut på høyring fram til medio/ultimo april. Det vert lagt opp til 
folkemøter (som mai/juni 2015) i høyringsperioden, eventuelt kombinert  andre former for 
innbyggjarinvolvering.   
 
Mykje av arbeidet med konkretisering av ein ny kommune er overlatt til Fellesnemnda. Fellesnemnda 
som vert sett ned etter endeleg vedtak bør vurdere å nytte fokusgrupper i arbeidet med endeleg 
utforming av den nye kommunen. 
 

Uttale 
Ein bør legge intensjonsavtalen for Nordhordland kommuneut på høyring fram til medio/ultimo april, 
slik at innbyggjarane og lag/organisasjonar kan få uttale seg om avtalen.  

Høyring 
Kommunane gjennomførde i 2015 ei innbyggjarundersøkinga 2015, kring kommunereformarbeidet 

m.m., og samla resultat pr. kommune er oppsummert under. 

 

Gulen kommune gjennomførte eigen innbyggjarundersøking

 

Masfjorden kommune saman med dei andre kommunane i regionen gjennomførte og i 2011 ein  
innbyggjarundersøking, m.a. på tema kommunestruktur, og med følgjande resultat den gong;  

 

Ser ein på svara i 2015 vs 2011, er det ein nedgang frå dei som er positiv til kommunesamanslåing frå 
48% i 2011 til 40% i 2015, gruppa veit ikkje aukar i 2015 vs. 2011, og dei som er i mot aukar frå 43% i 
2011 til 47% i 2015.  

Fakta 
Sjølve intensjonsavtalen følgjer som saksvedlegg 

Konklusjon 
Kommunestyret i Masfjorden godkjenner intensjonsavtalen Nordhordland kommune slik den ligg 
føre, versjon 1.0 datert 1.mars 2016  

Intensjonsavtalen vert lagt ut på høyring, og ein legg opp til sak i Kommunestyret i april 2016 kor ein 

spissar alternativa som vert lagt til grunn for folkeavrøysting den 23.mai 2016.  

Kommunen vil i høyringsperioden gjennomføre folkemøter den 4.april på Nordbygda skule, 5.april 
Matre skule og 6.april Sandnes skule.   

 

  

Formannskapet - 030/2016 

 

FS - behandling: 

Ordførar Karstein Totland orienterte og saka vart drøfta. 

Formannskapet ønska at begge avtalane vart trykt opp og delt ut til alle hustandane i kommunen før 
folkemøta. 

Formannskapet ønska og å vere med på tilbodet om å utabeide ein brosjyre for ein eventuell 
storkommune. 

Framlegg til vedtak vart samrøystes vedteke. 

 

 

FS - vedtak: 

·  Kommunestyret i Masfjorden legg intensjonsavtalen Nordhordland kommune versjon 1.0 
datert 1.mars 2016 ut på høyring – med høyringsfrist 10.april ´16, og ein legg opp til sak i 
Kommunestyret i april 2016 kor ein spissar alternativa som vert lagt til grunn for 
folkeavrøysting den 23.mai 2016.  

·  Kommunen vil i høyringsperioden gjennomføre folkemøter den 4.april ´16 på Nordbygda 
skule, 5.april ´16 Matre skule og 6.april ´16 Sandnes skule, alle kl. 19-21.   

Sakspapir 

 

Saksbehandlar Arkiv ArkivsakID 

Svein Helge Hofslundsengen FE - 024, FE - 002 
 

15/30 

   

 

Saknr Utval Type Dato 

031/2016 
 

Formannskapet PS 16.03.2016 

016/2016 
 

Kommunestyret PS 16.03.2016 

 

Kommunereform - høyring av framforhandla intensjonsavtale med Gulen  

 

Vedlegg: 

Journalposttittel Dato 
Intensjonsavtal 09.03.2016 
Vedlegg 1 til i 09.03.2016 
 

 

Rådmannen sitt framlegg til vedtak: 

·  Kommunestyret i Masfjorden legg intensjonsavtalen med Gulen kommune, versjon 1.0 
datert 1.mars 2016 ut på høyring – med høyringsfrist 10.april ´16, og ein legg opp til sak i 
Kommunestyret i april 2016 kor ein spissar alternativa som vert lagt til grunn for 
folkeavrøysting den 23.mai 2016.  

·  Kommunen vil i høyringsperioden gjennomføre folkemøter den 4.april ´16 på Nordbygda 
skule, 5.april ´16 Matre skule og 6.april ´16 Sandnes skule, alle kl. 19-21.   

 

 

Saksopplysningar: 

Bakgrunn 

Stortinget vedtok i 2014 at det skal gjennomførast ein kommunereform. Det er klare 
nasjonale føringar for at kommunar skal ha ein viss størrelse og regjeringa legg opp til færre 
og større kommunar meir i samsvar med bu- og arbeidsmarknadsregionane. Regjeringa har 
bede alle kommunane om å gjere vedtak om kommunereforma innan 1. juli 2016.  

Kommunane Masfjorden, Solund og Gulen hadde sitt første forhandlingsmøte 25. mars for ca 1 år 
sidan. 

Det vart gjennomført 1 møte med Høyanger kommune. Modalen kommune deltok som observatør 
på 1 forhandlingsmøte. Det gjennom siste året vore gjennomført fleire forhandlingsmøter mellom 
Gulen og Masfjorden kommunar. 

Rundt nyttår 2015/2016 vart det avklart at Solund primært ynskte å gå vidare som eigen kommune, 
alternativt dersom dei skulle søke saman med nabokommunar så ynskte dei å gjere det nordover i 

eige fylke. 

Kommunane Masfjorden og Gulen sluttførte sine forhandlingar 1. mars. Begge kommunane deltek i 
det skisserte løpet som går for ny Nordhordland kommune, og tidsløpet for ein evt ny Gulen 
kommune går parallelt. Viser elles til saksutgreiinga og sak om intensjonsavtale Nordhordland 
kommune og fyldigare dokumentasjon/utgreiing, som er felles for begge intensjonavtalane.  

Vurdering 

Intensjonsavtalane vert no lagt fram for dei respektive kommunestyra med sikte på offentleg 
utlegging. Intensjonsavtalen byggjer på forhandlingar 1. mars. Avtalen er ikkje signert av 
forhandlingsutvala enno, og endringar kan framleis skje. ein legg opp til sak i Kommunestyret 
i april 2016 kor ein spissar alternativa som vert lagt til grunn for folkeavrøysting den 23.mai 
2016. Det er fastsett ein felles møtedag for alle kommunestyra 22. juni 2016 med tanke på å 
gjere vedtak om ny kommune. Melding til departementet må vere levert innan 1. juli 2016. 

Fakta 

Sjølve intensjonsavtalen følgjer som saksvedlegg inkl. 1 vedlegg  

Konklusjon 

Kommunestyret i Masfjorden legg intensjonsavtalen med Gulen kommune versjon 1.0 datert 1.mars 
2016 ut på høyring – med høyringsfrist 10.april ´16, og ein legg opp til sak i Kommunestyret i april 
2016 kor ein spissar alternativa som vert lagt til grunn for folkeavrøysting den 23.mai 2016.  

Kommunen vil i høyringsperioden gjennomføre folkemøter den 4.april ´16 på Nordbygda skule, 
5.april ´16 Matre skule og 6.april ´16 Sandnes skule, alle kl. 19-21.   

 

 

  

Formannskapet - 031/2016 

 

FS - behandling: 

Ordførar Karstein Totland orienterte kort og saka vart drøfta. 

Formannskapet samla seg om følgjande endring  i siste del av pkt 6: 

Til dagens Masfjorden kommune skal ein legge klare kommunehustenester knytt til kolonne 2 i 
vedlegg 1 (oppgåver som i hovudsak skal løysast på kommunehuset). I tillegg skal kan tenester knytt 
til m.a. økonomi, som er definert i kolonne 4 i vedlegg 1 leggast til Masfjorden.  
Til dagens Gulen kommune skal kan ein legge tenester knytt til m.a. helse/barnevern/PPT/PU o.l.  
kultur og tekniske tenester, som er definert i kolonne 3 og 4 i vedlegg 1 med endring.  
- der tekst merka gult skal leggast til og tekst merka raudt skal strykast. 
 

Røysting: 

Framlegg til vedtak med endringane gjort greie for over vart samrøystes vedteke. 

FS - vedtak: 

·  Kommunestyret i Masfjorden legg intensjonsavtalen med Gulen kommune, versjon 1.0 
datert 1.mars 2016 ut på høyring med desse endringane: 

 
Til dagens Masfjorden kommune skal ein legge klare kommunehustenester knytt til 
kolonne 2 i vedlegg 1 (oppgåver som i hovudsak skal løysast på kommunehuset). I 
tillegg kan tenester knytt til m.a. økonomi, som er definert i kolonne 4 i vedlegg 1 
leggast til Masfjorden.  
Til dagens Gulen kommune kan ein legge tenester knytt til m.a. barnevern/PPT/PU o.l.  
kultur og tekniske tenester, som er definert i kolonne 3 og 4 i vedlegg 1 med endring.  

– med høyringsfrist 10.april ´16, og ein legg opp til sak i Kommunestyret i april 2016 kor 
ein spissar alternativa som vert lagt til grunn for folkeavrøysting den 23.mai 2016.  
 

·  Kommunen vil i høyringsperioden gjennomføre folkemøter den 4.april ´16 på Nordbygda 
skule, 5.april ´16 Matre skule og 6.april ´16 Sandnes skule, alle kl. 19-21.   

Sakspapir

Saksbehandlar Arkiv ArkivsakID

Sveinung Toft FA - Q80 15/1034

Saknr Utval Type Dato

032/2016 Formannskapet PS 16.03.2016

Trafikksikringsstiltak - forlenging av fortau sør for Sandnes skule

Vedlegg:
Journalpostt ittel Dato
C100 09.03.2016

Rådmannen sitt framlegg til vedtak:
Det vert løyvd krone 75.000, - til trafikksikrin gstiltak sør for Sandnes skule. Midlane vert å ta frå
fond.

Saksopplysningar:
Bakgrunn og fakta
Tilskotsordninga til mindre fysiske trafikksikringstiltak i Hordaland fylkeskommune vart etablert i 2014. I 2016
var det sett av 2,03 mill kr til denne tilskotsordninga. Ordninga kan finansiere tiltak med ein totalkostnad opp til
250.000 kr, og vidare kan fylkeskommunen finansiere inntil 70 pst av tiltaket, medan det vert kravd ein
eigenandel på 30 pst frå kommunane. Innan fristen 1. januar 2016 var det k omme inn 41 søknader til
fylkeskommunen fordelt på 18 kommunar. Masfjorden kommune fekk i møte i Fylkestrafikksikringsutvalet den
17. februar 2016 tildelt maksimumtilskot på krone 175.000, - til forlenging av fortau sør for Sandnes skule. I
søknaden vår var t det vist at kommunen ville stilla med eigenfinansiering på krone 75.000, - . Det vert lagt ved
teikning som viser omsøkt trafikksikringstiltak.
Teikningen viser eit fortau på ca 140 meter, men den delen som ligg ved skulen skulle ikkje vore med i denne
ski ldringa. Det betyr at lengda på fortauet langs fylkesvegen inkludert fartshump er om lag 90 meter, definert
frå kryss sidevegen som går ned sør for skulen til parkeringsplassen på sørsida av elva.

I tildelingsbrev frå Hordaland fylkeskommune dagsett 22.02.2016 står det mellom anna følgjande tilskotskrav:

Tilskotsmottakar er ansvarleg for overskridingar på tiltaket utover kostnadsoverslaget i inngått avtale.
Ved eventuell kostnadsreduksjon vert tilskotet 70 pst av dei reelle kostnadene.

Der som ikkje tiltaket vert ferdigstilt, må kommunen senda melding om ferdigstillingsdato (maksimalt til
påfølgjande år).

Plikt til tilskotsmottakar om å underrette fylkeskommunen dersom nokre av føresetnadene for
gjennomføring (teknisk/fagleg, økonomisk el ler framdriftsmessig) ikkje let seg gjennomføre etter
føresetnadane.

Krav til rapportering. Dokumentasjon av tiltaket og prosjektrekneskap.

Statens Vegvesen sende over framlegg til byggjeplan den 08.03.2016 med både C - teikning og utførande
skildring av tiltaket m.v.. Det vart samstundes gjort kjend at dei ikkje vil ta ansvaret for prosjektet sjølv.

Vurdering
Forutsetningen for denne tilskotsordninga er å få sett i gang trafikksikringstiltak som kan gjennomførast
effektiv og raskt, og til ein låg kos tnad. Masfjorden kommune hadde nær dialog med Statens Vegvesen om
denne søknaden, og ønsket til kommunen var at dette kunne gjennomførast i samband med det vegarbeidet
som alt er starta opp i regi av Statens Vegvesen.

I ettertid har det vist seg at kommun en sjølv må stå som prosjektgjennomførar, og difor ta ansvaret både i høve
økonomi og anna ansvar relatert til prosjektet. Endeleg kostnad veit enn ikkje før ein har gått gjennom
konkurransegrunnlaget og fått på plass kontrakt med ein utførande entreprenør . Kvaliteten på arbeidet må
følgja standarden til Statens Vegvesen. Sidan ein ikkje er kjent med endeleg kostnadsbilete ber ein
formannskapet i denne omgang løyve krone 75.000, - . Ein legg då til grunn at saka må handsamast på nytt i
formannskapet om kostn adane viser seg å verta høgare enn totalramma på krone 250.000, - .

Konklusjon
Saka vert lagt fram til formannskapet for drøfting.

Formannskapet - 032/2016

FS - behandling:
Ordførar Karstein Totland orienterte kort og saka vart drøfta.

Framlegg til vedtak vart samrøystes vedteke.

FS - vedtak:
Det vert løyvd krone 75.000, - til trafikksikrin gstiltak sør for Sandnes skule. Midlane vert å ta frå
fond.

Sakspapir 

 

Saksbehandlar Arkiv ArkivsakID 

Sveinung Toft FA - T11 
 

15/411 

   

 

Saknr Utval Type Dato 

033/2016 
 

Formannskapet PS 16.03.2016 

 

132 kV kraftleidning Dalsbotn fjellet vindkraftverk - Frøyset transformatorstasjon, høyring 

av tilleggssøknad  

 

Vedlegg: 

Journalposttittel Dato 
1682454 08.03.2016 
 

 

Rådmannen sitt framlegg til vedtak: 

Masfjorden kommune viser til tilleggssøknaden og meiner at traséalternativ 3 samla sett er betre 
enn dei to andre alternativa som er omsøkt. Det vert vektlagt spesielt at dei produktive areala i 
Myrdalen og langs Bastelielva ikkje vil verta berørt av dette alternativet. 

 

Saksopplysningar: 

Bakgrunn 
NVE har i brev dagsett 23.02.2016 sendt over på høyring tilleggssøknad frå Zephyr AS for 132 kV-
kraftleidning frå Dalsbotnfjellet vindkraftverk i Gulen kommune til Frøyset transformatorstasjon i 
Masfjorden kommune. Frist for å koma med merknad til NVE er 18. april 2016. 

Tilleggssøknaden, sjå vedlegg, inneheld eit nytt traséalternativ, alternativ 3, mellom Frøyset 
transformatorstasjon og Varden sør for Austgulfjorden. I tillegg søkjer Zephyr no om å leggje traseen 
på vestsida av Stølsvatnet i Gulen kommune. Zephyr opprettheld tidligare søkt alternativ 1, men 
alternativ 3 prioriterast framfor alternativ 1. Det vert og søkt om ein alternativ trase 2, som følgjer 
trase 1 sørover til heilt nord i Myrdalen og kryssar denne over til Blåfjellet, og deretter følgjer 
alternativ 3 sør til Frøyset transformatorstasjon. I søknaden vert det vist til innkomne merknader 
mellom anna frå Barnas Turlag, Masfjorden og Masfjorden kommune som grunngjeving for no å 
søkja om nytt traséalternativ 3. Zephyr meiner at alternativ 3 samla sett kjem gunstigare ut enn dei 
to andre alternativa. 
 
Zephyr søkjer òg om oreigningsløyve (oreigningslova av 23.10.1959, § 2 punkt 19) for naudsynte 
grunn og rettar for å byggje og drive dei elektriske anlegga, inkludert rett til all naudsynt 
ferdsel/transport. Samstundes søkjer Zephyr om førehandstiltreding (oreigningslova § 25) som 
inneber at grunn og tilkomstrett kan takast i bruk før skjøn er halde. 
 
Gjennom høyring av konsesjonssøknaden ønskjer vi å få høyringsinstansane sine synspunkt på 
planane og forslag til tiltak som kan redusere negative verknader. 

Søknaden er tilgjengeleg på NVE sine internettsider www.nve.no/kraftledninger. 

Opphaveleg søknad frå Zemphyr AS vart oversendt frå NVE i brev av 30.04.2015 og vart handsama i 
kommunestyret den 10.09.2015, sak 065/15. Det vart då gjort følgjande samrøystes vedtak: 

Masfjorden kommune rår i frå at det vert gjeve konsesjon for omsøkt 132 kV linje mellom 
Dalsbotnfjellet til Frøyset transformatorstasjon. Vidare rår ein til at NVE ber søkjar om å 
vurdera alternative trasear som kan redusere dei negative konsekvensane ei ny 
høgspentlinje vil få. Ny konsekvensutgreiing må lagast, der fleire ulike trasear vert drøfta og 
nye faglege utgreiingar knytt til konsekvensar for mellom anna ornitologi, kulturmiljø, 
skogbruk, friluftsliv, vilt og landskap vert lagt ved. Utgreiinga må visa ei samla oversikt over 
dei ulike konsekvensane ulike linjealternativ vil ha.Den samla belastninga ei kraftlinje 
igjennom Myrdalen ved Sleire til Frøyset vil ha, i tillegg til den allereie planlagde 440 kv linja 
via Sleire- må takast hensyn til. 

Nedunder er ny trase sør for Austgulfjorden vist. Den raude streken viser tidlegare omsøkt trase 
(tidlegare kalla 2B), og den blå viser nytt trasealternativ 3 som no er omsøkt. 

 

Vurdering 
Administrasjonen er samd med føretaket Zephyr AS at alternativ 3 er noko betre enn dei andre 
traseane. Spesielt viktig er det at ein unngår å gå gjennom Myrdalen og langs Bastelielva over til 
Tangedal. Både Myrdalen og strekningen langs Bastelielva  har meir produktive areal enn trase 3 som 
går over fjellområdet ved Storenova og nordover mot Kvitefjellet. Ei kraftlinje langs trase 3 vil etter 
vår vurdering difor ha mindre konsekvensar for miljø- og landbruk i Masfjorden kommune enn det 
alternativ 1 vil ha. 

Ut frå ei landskapsvurdering ser ein at plasseringa like ved toppen av Storenova vil vera uheldig for 
friluftslivet og for landskapsopplevinga i dette området, og at det ville vore betre om kraftlinja hadde 
vorte lagt lenger nord, slik at traseen kom ned til eksisterande kraftlinje like nord for Nipa. Eit slikt 
alternativ ville sansynlegvis redusert det samla landskapsinngrepet noko, og gjort at alternativet 
hadde kome endå betre ut i høve de andre to alternativa.  

Konklusjon 
Administrasjonen er samd med føretaket Zephyr AS at alternativ 3 samla sett er betre for enn dei to 
andre alternativa, og vektlegg spesielt at det produktive området gjennom Myrdalen og langs 

Bastelielva ikkje vert berørt. 

 

  

Formannskapet - 033/2016 

 

FS - behandling: 

Ordførar Karstein Totland orienterte kort.  

Geir Egil Haugsvær sette fram følgjande framlegg til tillegg: 

.. og at utifrå ein landskapsvurdering ser ein at plasseringa like ved toppen av Storenova vil vera 
uheldig for friluftlivet og for landskapsopplevinga i dette området.Saka vart drøfta og ein kom samla 
fram til følgjande tillegg til vedlegg: 

Masfjorden kommune meiner at plasseringa ut frå ei landskapsvurdering like ved toppen av 
Storenova vil vera uheldig for friluftslivet og for landskapsopplevinga i dette området. Ein ber difor 
om at linja vert trekt lenger ned i terrenget på nordsida av Storenova. 

Framlegg til vedtak med tillegg vart samrøystes vedteke. 

 

 

FS - vedtak: 

Masfjorden kommune viser til tilleggssøknaden og meiner at traséalternativ 3 samla sett er betre enn 
dei to andre alternativa som er omsøkt. Det vert vektlagt spesielt at dei produktive areala i Myrdalen 
og langs Bastelielva ikkje vil verta berørt av dette alternativet. 

Masfjorden kommune meiner at plasseringa ut frå ei landskapsvurdering like ved toppen av 
Storenova vil vera uheldig for friluftslivet og for landskapsopplevinga i dette området. Ein ber difor 
om at linja vert trekt lenger ned i terrenget på nordsida av Storenova. 

Sakspapir 

 

Saksbehandlar Arkiv ArkivsakID 

Anne Kristin Rafoss  
 

16/201 

   

 

Saknr Utval Type Dato 

034/2016 
 

Formannskapet PS 16.03.2016 

 

Referatsak  

      

Tilknytte dokument: 

1.   Referat SU for NH 22.02.16 

 

 

Rådmannen sitt framlegg til vedtak: 

Referatsaker vert tekne til orientering 
 

Saksopplysningar: 

 
 

 

Formannskapet - 034/2016 

 

FS - behandling: 

Referatsak: 

·  Referat Su for NH 22.02.16 
Drøfting: 
Den praktiske gjennomføringa av folkerøystinga 23.05.16 var drøfta av valstyret.  Det vart bestemt 
følgjande for førehandsrøystingsperioden: 
Der er vedteke at det skal vere førehandsrøysting i perioden 9.mai til 20.mai. Det bør vere høve til å 
førehandsrøyste: 

·  på kommunehuset alle arbeidsdagar (16.mai – 2.pinsedag og 17.mai går ut) mellom 
09:00 – 15:00 

·  på sjukeheimen (primært for brukarar) tir 10.mai mellom 10:00 – 12:00 
·  på biblioteket på Hosteland tir 10.mai i biblioteket si opningstid 13:00 – 19:00 
·  på kommunehuset ons 11.mai til 09:00 - 19:30 
·  på biblioteket på Matre tor 12.mai i biblioteket si opningstid 13:00 – 18:30 
·  butikkane på Haugsvær, Kvingo og Hosteland fred 20.mai frå ca 12 og fram til 

stengetid. 
Framlegg til vedtak vart samrøystes vedteke. 

FS - vedtak: 

Referatsaker vert tekne til orientering. 

Sakspapir 

 

Saksbehandlar Arkiv ArkivsakID 

Svein Helge Hofslundsengen FE - 205, TI - &00 
 

16/226 

   

 

Saknr Utval Type Dato 

035/2016 
 

Formannskapet PS 16.03.2016 

030/2016 
 

Kommunestyret PS 28.04.2016 

 

Takstvedtekter for sakkunning nemnd og sakkunning klagenemnd - eigedomsskattepliktige 

eigedommar i Masfjorden kommune  

 

Vedlegg: 

Journalposttittel Dato 
vedtekter sakkun 10.03.2016 
 

 

Rådmannen sitt framlegg til vedtak: 

Framlegg til takstvedtekter for sakkunning nemnd og sakkunning klagenemnd – 
eigedomsskattepliktige eigedomar i Masfjorden kommune vert vedtatt slik dei ligg føre i  
saksvedlegget, og legg føringa på det formelle takseringsarbeidet i kommunen. 

 

Saksopplysningar: 

Bakgrunn 
Kommunen legg opp  til ny taksering av eigedomar, spesielt retta mot den nye kraftlina Modalen – 
Mongstad, kor ein ser for seg ein auke i eigedomsskattegrunnlaget. I den samanheng treng ein 
oppdaterte takstvedtekter. Det vart gjort ein del endringa i eigedomsskattelova med verknad frå 
1.1.2013. I neste omgang må ein velje takstnemnder, og kor ein prøver å få dette til i samarbeid med 
Modalen kommune.   

Vurdering 
Det er i hovudsak to tilnærmingar på takseringsarbeidet i kommunal regi, anten taksering i eigen regi 
av nedsett takstnemnd eller sakkunning nemnd som brukar eksterne takstmenn til verdivurdering og 
nemnda deretter fastsett eigedomskatt. I saka har vi valt tilnæringa med sakkunning nemnd, etter 
tilråding LVK, samt brukt dei standardvedtektene som dei har utarbeidd for takstnemnder i samsvar 
med eigedomsskattelova. Masfjorden har i dag ca. 24 mill.kr. i samla eigedomsskatteinntekter, stor 
del av desse er knytt til kraftverksbeskatning, og det er forventa ein vesentleg nedgang i 
eigedomssakatten i åra framover. Ein har avventa ny taksering av eigedommar og spesielt retta mot 
den nye kraftlina Modalen – Mongstad kjem på plass, kor ein ser for seg ein monaleg auke i 
eigedomsskattegrunnlaget – som kan vere ein motvekt til nedgang i eigedomsskatten kraftverk. 
Aktiviteten i takstnemnda har vore låg i fleire periodar, men ein ser for seg at arbeidet i takstnemnda 
vil ta seg kraftig opp i noverande periode. For å kunne utføre dette arbeidet på ein god måte, er det 
viktig for kommunen å ha gode og oppdaterte takstvedtekter. I neste omgang vert det ei viktig 
oppgåve for valnemnda å komme med framlegg på kandidatar til ordinær takstnemnd og til 

klagenemnd, samla sett treng ein å velje 12 personar. Modalen har ytra ønske om å få på plass ei 
fellesnemnd over kommunegrensa. Heimelen for dette er sjekka ut, og er muleg å få til, og ein prøver 
difor å få dette til i samarbeid med Modalen kommune.   

Uttale 
jf. pkt. om høyring – Masfjorden ga følgjande uttale i Kommunestyresak 67/2015.  

 

Høyring 

Eigedomsskatt og moglege endringa har vore på høyring 2015 med høyringsfrist 18.09.2015.  
 

 
Førebels har det ikkje vore nokon oppfølging av denne høyringssaka frå regjeringa si side, 
men det kan komme på kort varsel, allereie i revidert nasjonalbudsjett 2016 den 11.mai 
2016.  
 

Fakta 

Viser til saksvedlegg, og under følgjer deler av framlegget til takstvedtekter;  

Sakkunnig nemnd og felles sakkunnig klagenemnd  
 

1. Sakkunnig nemnd 
For taksering av alle eigedomsskattepliktige eigedomar i kommunen med unntak av 
kraftanlegg (jf. skatteloven (sktl.) § 18-1 (2) a) (denne delen vert utført av 
sentralskattekontoret), oppnemner kommunestyret ein eller fleire sakkunnige nemnder som 
fastset taksten på grunnlag av framlegg frå engasjerte synfaringsmenn, jf. 
eigedomsskattelova (esktl.) §§ 8 A-2 og 8 A-3.  Den sakkunnige nemnda skal ha tre 
medlemer der éin er leiar, éin nestleiar og éin medlem. I tillegg skal det veljast tre 
personlege varamedlemer. 
 

2. Felles sakkunnig klagenemnd 
Kommunestyret oppnemner ei felles sakkunnig klagenemnd til å handsame både klager over 
takstvedtak (overtakst) frå den sakkunnige nemnda og klager over eigedomsskattekontoret 
sine utskrivingsvedtak, jf. esktl. §§ 19 og 20. Den sakkunnige klagenemnda skal ha tre 

medlemer, der éin er leiar, éin er nestleiar og ein medlem. Medlemer av den sakkunnige 
klagenemnda skal ha personlege varamedlemer. 
 

Den sakkunnige klagenemnda fattar sine avgjerder i fellesskap. Usemje blir avgjort ved 
røysting. Den sakkunnige klagenemndleiaren har til oppgåve å planleggje og leie 
klagehandsaminga, samt syte for ei forsvarleg framdrift i sakshandsaminga. Dersom den 
sakkunnige klagenemndleiaren har forfall, overtek nestleiaren i den sakkunnige 
klagenemnda oppgåvene til nemndleiaren. 
 

Kven kan veljast, oppnemning av nye nemndmedlemmer og fråtreding 
Medlemene i sakkunnig nemnd og sakkunnig klagenemnd blir oppnemnde av 
kommunestyret. Dei som er pliktige til å motta val til kommunestyret, kan veljast og er 
pliktige til å motta val til dei sakkunnige nemndene. Dette gjeld ikkje faste medlemer av 
formannskapet, jf. esktl. § 21. Valperioden følgjer kommunevalperioden. Kommunestyret 
kan om nødvendig oppnemne fleire sakkunnige nemnder som får ansvar for kvart sitt 
geografiske område i kommunen. Det skal berre vere éi sakkunnig klagenemnd. 
 

3. Førebuing av takseringsarbeidet 
Eigedomsskattekontoret utarbeider liste over eigedomane i kommunen. Lista skal også 
innehalde eigedomar som skal eller kan bli fritekne for eigedomsskatt, jf. esktl. §§ 5 og 7. Det 
bør lagast ei eiga liste over verk og bruk ein går ut frå finst i kommunen. 
 

4. Innhenting av opplysningar frå skattytar og/eller brukarar av eigedomen 
Eigedomsskattekontoret førebur takseringa ved å skaffe tilgjengeleg informasjon om kvar 
einskild eigedom. Eigedomsskattekontoret kan påleggje eigaren (skattytaren) å utlevere 
opplysningar som har noko å seie for taksten. Vidare har både eigar (skattytar) og brukar av 
eigedomen plikt til å gje opplysningar som er nødvendige for utskriving av eigedomsskatten, 
jf. esktl. § 31.  
 

Eigedomsskattekontoret kan setje frist for å gje opplysningar, jf. esktl. § 31 (3). Fristen skal 
ikkje være kortare enn fire veker. Eigedomsskattekontoret kan samstundes varsle om at brot 
på opplysningsplikta gjev grunnlag for forseinkningsavgift, som blir sett på grunnlag av 
skattegrunnlaget for eigedomen i tråd med reglane i esktl. § 31 (4).  
 

5. Engasjement av synfaringsmenn og andre sakkunnige for sakkunnig nemnd og for 
sakkunnig klagenemnd 

Eigedomsskattekontoret engasjerer synfaringsmenn som skal gjennomføre synfaringar og 
gje vegleiande fråsegner og takstar til sakkunnig nemnd og sakkunnig klagenemnd.  
 

Ved taksering av større verk og bruk bør det engasjerast synfaringsmenn med sakkunnig 
kompetanse på den typen verk og bruk som det er aktuelt å taksere.  
 

Nemndene kan også be eigedomsskattekontoret om å tilkalle anna sakkunnig hjelp når det 
er nødvendig, til dømes til juridiske spørsmål.  
 

Synfaringsmennene og andre sakkunnige deltek ikkje i sjølve takseringa og har ingen 
røysterett. Dei same reglane for habilitet gjeld som for medlemene i dei sakkunnige 
nemndene.  

Takseringsarbeidet 

6. Leiaren i sakkunnig nemnd sine oppgåvar 
Det høyrer til sakkunnig nemdleiar sine oppgåver, i samarbeid med eigedomsskattekontoret, 
å planleggje, leie arbeidet og avgjere når det skal haldast takst. Nemndleiaren kallar inn til 
møta. Leiaren av eigedomsskattekontoret blir kalla inn til alle møta i sakkunnig takstnemnd. 
Nemnda er vedtaksfør jamvel om representanten for eigedomsskattekontoret ikkje er til 
stades. Nemnda blir kalla inn til så mange møte som er nødvendig for å gjennomføre 
takseringa. 
 

7. Informasjon til dei andre nemndmedlemene 
På det første møtet for nyutnemnd sakkunnig nemnd eller sakkunnig klagenemnd 
informerer nemndleiaren og eigedomsskattekontoret om oppgåvene til nemnda, relevante 
lovføresegner, og kommunen sine skattetakstvedtekter. Til det første møtet blir også alle 
varamedlemene kalla inn. 
 

8. Generelle prinsipp for takseringsarbeidet  
Synfaringsmennene og sakkunnig nemnd skal verdsetje dei skattepliktige eigedomane etter 
reglane i esktl. § 8 A-2, slik dei er tolka i rettspraksis. Sakkunnig nemnd fastset taksten etter 
skjønn og kan ikkje instruerast av eigedomsskattekontoret, kommunestyret eller 
formannskapet i kommunen. Verdsetjinga skal skje med utgangspunkt i det generelle 
prinsippet om likebehandling som gjeld for eigedomsskatt. Synfaringsmennene og sakkundig 
nemnd skal utøve sitt skjønn etter beste evne. Alle eigedommar som ikkje er unnatekne frå 
eigedomsskatteplikt skal verdsetjast, og like tilfelle skal handsamast likt. Nemnda kan ikkje 
gjere andre frådrag eller reduksjonar i taksten enn det som er heimla i lova. 
 

9. Fastsetjing av takst 
I samband med takseringa skal sakkunnig nemnd, etter forslag til takst frå 
synfaringsmennene,mellom anna ta stilling til  

· kva for eigedommar som er skattepliktige innanfor det virkeområdet kommunestyret 
har definert, jf. esktl. § 3. 

· kva for eigedommar som er ”verk og bruk”, jf. esktl. § 4 (2) andre setning. 
· kva for bygningar og driftsmiddel som er ein del av eit verk og bruk, jf. esktl. § 4 (2) 

tredje og fjerde setning, samt esktl. § 8 A-2 (2). 
· grensesnittet mellom kraftanlegg og overføringsanlegg, jf. sktl. § 18-1 (2) a.  
· kva for eigedommar som er unnatekne frå eigedomsskatt, jf. esktl. § 5, og kva for 

eigedommar som er fritekne, jf. esktl. § 7. 

Omtaksering, særskilD taksering og kontorjustering 
10. Kommunestyret kan vedta omtaksering  

Den alminnelege takseringa i kommunen skjer normalt kvart 10. år. I perioden mellom den 
alminnelege takseringa i kommunen kan kommunestyret vedta at omtaksering skal gjerast  
etter dei retningslinene og vilkåra som går fram av esktl. § 8A-3 (2). Kommunen dekkjer 
kostnadene ved takseringa. 
 

11. Omtaksering av eigedomar 
Det følgjer av esktl. § 8 A-3 (5) at omtaksering av ein eigedom skal skje i tida mellom dei 
allmenne takseringane dersom eigedomen er delt, bygningar på eigedommen er rive eller 
øydelagt av brann eller liknande, eller det er ført opp nye bygningar eller gjort monalege 
forandringar på eigedomen.  
 

Det følgjer av esktl. § 8 A-3 (6) annan setning at skattytar som krev omtaksering etter § 8 A-3 

(5) sjølv må dekkje utgiftene ved takseringa, og etter tredje setning at krav om omtaksering 
må være stilt innan 1. november i året før skatteåret. Dei sakkunnige nemndene avgjer om 
vilkåra for å krevje omtaksering er til stades. 
 

12. Krav om særskilt taksering frå formannskapet og skattytar 
Dersom verdien av ein eigedom er vesentleg endra samanlikna med andre eigedommar i 
kommunen, kan så vel formannskapet som skattytar krevje særskild taksering i tida mellom 
dei alminnelege takseringane, jf. esktl. § 8 A-3 (6). Skattytar må sjølv dekkje kostnadene med 
takseringa som blir gjennomført etter krav frå skattytar. Krav om omtaksering må vere stilt 
innan 1. november i året før skatteåret. Dei sakkunnige nemndene avgjer om vilkåra for å 
krevje omtaksering er til stades.  
 

13. Kontorjustering 
Kommunestyret kan i staden for ny alminneleg taksering vedta å auke taksten som vart 
fastsett for eigedommen ved den siste alminnelege takseringa for utskriving av 
eigedomsskatt. Kommunestyret kan dessutan vedta at det skal gjerast eit tilsvarande tillegg 
for dei eigedommane som er verdsette særskilt før eit tidspunkt fastsett av kommunestyret.  
Auken kan skje stegvis over fleire år, men må ikkje vere meir enn 10 prosent av det 
opphavlege skattegrunnlaget for kvart år etter 10-årsfristen for den siste alminnelege 
takseringa. Det er eigedomsskattekontoret som står for og gjennomfører kommunestyret 
sine vedtak om kontorjustering i samsvar med esktl. § 8 A-4. 
 

14. Omgjering 
Vedtaka i den sakkunnige klagenemnda er endelege og kan ikkje ankast.  
 

YMSE føresegner 
15. Godtgjersle til dei sakkunnige nemndene og dei sakkunnige klagenemndene 

Kommunestyret/formannskapet fastset godtgjersla til nemndmedlemene.  
 

Eigedomsskattekontoret fastset godtgjersla til dei engasjerte sakkunnige 
(synfaringsmennene/taksatorene). 
 

Eigedomsskattekontoret syter for utbetalinga av godtgjersla. 
 

16. Frist for utskriving av eigedomsskatt 
Eigedomsskatten skal vere utskriven og skattelistene gjort offentlege innan 1. mars i 
skatteåret.  
 

17. Eigedomsskattelistene 
Eigedomsskattelista skal liggje ute til offentleg gjennomsyn i minst tre veker etter at det er 
kunngjort at lista er lagd ut, jf. esktl. § 15. I kunngjeringa skal det opplysast om fristen for å 
klage og kor klagen skal sendast.  
 

Samstundes med at eigedomsskattelista blir lagt ut, blir skattesetelen send til skattytaren. 
 

18. Skatteterminar 
Eigedomsskatten forfell til betaling etter dei terminane som kommunestyret fastset. 
 

19. Klage eller søksmål på takst eller utskriving har ikkje oppsetjande verknad 

Eigedomsskatten skal betalast til fastsett tid og med dei beløpa som først er fastsette, sjølv 
om det er sendt inn klage over utskrivinga eller utskrivingsgrunnlaget, eller dei står til 
prøving for ein klageinstans eller domstolane, jf. esktl. § 25 (3). 
 

Konklusjon 
Framlegg til takstvedtekter for sakkunning nemnd og sakkunning klagenemnd – 
eigedomsskattepliktige eigedomar i Masfjorden kommune vert vedtatt slik dei ligg føre i saka og 
saksvedlegget og legg føringa på det formelle takseringsarbeidet. 

Valnemnda må finne 3 representantar og 3 personlege vararepresentantar til sakkunning nemnd, og 
tilsvarande 3 representantar og 3 personlege vararepresentantar til sakkunning klagenemnd, samt 
koordinere dette med valnemnda i Modalen kommune, med sikte på at desse representantane vert 
valde i Kommunestyremøte i april 2016.    

 

  

Formannskapet - 035/2016 

 

FS - behandling: 

Ordførar Karstein Totland orienterte kort og saka vart drøfta. 

Framlegg til vedtak vart samrøystes vedteke. 

 

 

FS - vedtak: 

Framlegg til takstvedtekter for sakkunning nemnd og sakkunning klagenemnd – 
eigedomsskattepliktige eigedomar i Masfjorden kommune vert vedtatt slik dei ligg føre i  
saksvedlegget, og legg føringa på det formelle takseringsarbeidet i kommunen. 

Rett utskrift av møteprotokoll frå formannskapet den 16.03.2016 vert vitna: 

 

 

Karstein Totland    Torill T. Størkersen 

Ordførar     varaordførar 

